Ályktun um eldsneytisverð

Meðal margra fyrirtækja innan SAF eru eldsneytiskaup forsenda fyrir starfsemi.  Hækkun eldsneytisverðs hefur haft gríðarleg áhrif á rekstur þeirra.  Eldsneytiskaup eru breytileg milli fyrirtækja en liggja oft á bilinu 10- 20 % af rekstrarkostnaði.  Ef dæmi er tekið af árskaupum hópbifreiðafyritækis upp á 1.7 miljón lítra af eldsneyti, þá hafa útgjöld vegna hækkana síðustu mánuði aukist um 55 milljónir á ársgrundvelli.  Af þeim fara um 11 milljónir einungis í virðisaukaskatt til ríkisins.  

Sá þáttur er verulega íþyngjandi fyrir fyrirtæki í hópbifreiðaakstri því þau fá ekki endurgreiddan virðisaukaskatt inn í sinn rekstur eins og flutningafyrirtæki geta gert.

Þetta þýðir í raun að ríkið eykur sífellt tekjur sínar fyrir hverja krónu sem eldsneytisverðið hækkar í gegnum virðisaukaskatt hópbifreiðafyrirtækja.

Aðalfundur SAF skorar því á stjórnvöld að grípa til aðgerða, annaðhvort í formi eftirgjafar af hlut ríkisins í olíuverði eða með sértækum aðgerðum til handa fyrirtækjum í ferðaþjónustu.

